
	Առաջարկում եմ նախագծի 1-ին հոդվածում 42-րդ հոդվածի 1-ին մասի 2-րդ կետից բացի նախատեսել նաև նույն մասի 1-ին հիմքը, քանի որ պարտքի ներումը ՀՀ քաղաքացիական օրենսգրքի 431-րդ հոդվածի համաձայն հանդիսանում է պարտավորության դադարման հիմք, և պարտքի ներման դեպքում կատարողական վարույթը կարող է կարճվել նաև 42-րդ հոդվածի 1-ին մասի 1-ին կետի հիմքով:
	Ընդունվել է:
	Կատարվել է փոփոխություն: 

	Առաջարկում եմ նախագծի 2-րդ հոդվածով սահմանել, որ օրենքի գործողությունը տարածվում է նաև 2020 թվականի սեպտեմբերի 27-ից մինչև օրենքի ուժի մեջ մտնելու օրը ներառող ժամանակահատվածում հարուցված կատարողական վարույթների վրա:
	Չի ընդունվել
	Ըստ նախագծի՝ անձը վարկային պարտավորությունը պետք է ստանձնած լինի մինչև 2020 թվականի դեկտեմբերի 31-ը, իսկ կատարողական վարույթ կարող է հարուցված լինել այդ վարկերի կապակցությամբ ցանկացած ժամանակ, այդ թվում` սեպտեմբերի 27-ից մինչև օրենքի ուժի մեջ մտնելը: 

	Եթե նախագծով առաջարկվող կարգավորման նպատակը ոչ միայն ՀՀ-ի, այլ նաև Արցախի Հանրապետության մասնակցությամբ մարտական գործողություններին ներգրավված անձանց կատարողական ծախսերից ազատելն է, ապա առաջարկում եմ "Հայաստանի Հանրապետության" բառերից հետո նախագիծը լրացնել "կամ Արցախի Հանրապետության" բառերով:
	Չի ընդունվել:
	Նախագծով առաջարկվող ձևակերպումը իր մեջ ներառում է բոլոր այն անձանց, ովքեր մասնակցել են 2020 թվականի սեպտեմբերի 27-ին Ադրբեջանի Հանարապետության կողմից  սանձազերծված պատերազմին:  



